
TISSA-UUM LAKSANA SESI TEMU DUGA PENGAMBILAN PENSYARAH

UUM ONLINE: Kuala Lumpur - Pusat Pengajian Perakaunan Tunku Puteri Intan Safinaz (TISSA), Universiti Utara Malaysia (UUM) telah
melaksanakan sesi temu duga bagi pengambilan calon pensyarah untuk penempatan di UUM Kampus Sintok pada 28 hingga 29 Ogos lalu.

Sesi temu duga yang berlangsung di UUM Kampus Kuala Lumpur (UUMKL) ini adalah khusus bagi memenuhi keperluan tenaga akademik di
TISSA-UUM, Sintok, Kedah.

Seramai tiga calon telah hadir bagi menjalani sesi temu duga tersebut di mana proses penilaian dikendalikan oleh dua panel temu duga, iaitu
Dekan TISSA-UUM, Prof. Madya Dr. Raja Haslinda Raja Mohd. Ali dan Timbalan Dekan (Penyelidikan & Inovasi) TISSA-UUM, Prof. Madya
Dr. Saliza Abdul Aziz.

Dr. Raja Haslinda berkata, pengambilan ini memberi tumpuan kepada calon yang mempunyai kelayakan dan kepakaran dalam bidang
Perakaunan, Perakaunan Pengurusan, Sistem Maklumat Perakaunan, Percukaian, Pengauditan serta bidang berkaitan selaras dengan
keperluan akademik TISSA-UUM.

Sesi temu duga ini mencerminkan komitmen TISSA-UUM dalam mendapatkan barisan akademik berkaliber dan berpengalaman bagi
memperkukuh penyampaian pendidikan, penyelidikan dan pembangunan akademik di UUM Kampus Sintok.

Turut terlibat dalam membantu pengurusan dan kelancaran sesi temu duga ialah dua staf pentadbiran TISSA-UUM, Mohamad Anas Jaafar
dan Muhammad Muadz Madzlan.

